
   Хулари çил-тăман

   Геннадий Айхи | Сăвă

   Шур юр витĕр палăраççĕ

трамвайсен кӳлеписем.

Çанăсем ăшне чăмаççĕ

эп юратнă алăсем.



Савнă çыннăм, лекрĕн эсĕ

чĕлтĕр юр чӳхенĕвне,

манпала килĕштермесĕр

ямĕ вăл сана килне!



Хӳтлĕхре, шур çĕлĕк айĕн

тĕксĕмленĕç куçусем,

ман çине тинкернĕ майăн

лăпкăн ăшăнĕç вĕсем.



Çил-тăман хăтланкаларăш

пит вăтанчăк халь темме:

çаврăнатчĕ акăш-макăш,

халь — пуçларĕ чӳхенме.



Ахаль мар халь шăпланаççĕ

хулари пур сасăсем,

ахаль мар чăштăртатаççĕ

концертсен афишисем!



Иккĕн лифт ăшне кĕрсессĕн

тӳррĕн пăхăн та куçран

ху туймасăр, ху сисмесĕр

шăппăн уртăнăн мăйран...

  